
Ag ceartú earráidí i dtéipscript

Tá an ghníomhaíocht seo áisiúil nuair atá cleachtadh
cluastuisceana á dhéanamh sa rang. Iarrann an múinteoir ar
na foghlaimeoirí earráidí atá curtha sa téipscript d’aonghnó a
cheartú. 

De ghnáth, agus mír éisteachta á húsáid sa rang, dírítear ar
chleachtaí tuisceana a dhéanann foghlaimeoirí gan úsáid a
bhaint as an téipscript. Bíonn sé éifeachtach chomh maith,
áfach, cleachtaí a dhéanamh ina mbaineann foghlaimeoirí
úsáid as an téipscript. Sa chleachtadh seo, cuireann an
múinteoir leagan den téipscript ar fáil a bhfuil earráidí scríofa
ann d’aon ghnó. Éisteann na foghlaimeoirí leis an mír
físe/fuaime chun na hearráidí a aimsiú agus ansin oibríonn
siad i ngrúpaí nó i bpéirí chun na hearráidí sin a phlé le chéile. 

D’fhéadfadh earráidí gramadaí agus earráidí litrithe a bheith i
gceist, nó focail fágtha ar lár as an téacs. Is fiú na hearráidí
atá i gceist a cheangal le cibé struchtúir ghramadaí atá ag
cothú deacrachtaí do na foghlaimeoirí. 

